
PAS mahu PM bercakap 
benar tentang FLOM 
Oleh TARMIZIMOHD JAM 

KUALA LUMPUR: Per-
dana Menteri digesa 
mendedah dan ber-

cakap benar tentang kewu-
judkan Bahagian Wanita 
Pertama Malaysia atau First 
Lady of Malaysia (FLOM) 
di Jabatan Perdana Menteri 
(JPM) yang hangat diper-
katakan sekarang. 

Ketua Penerangan Musli-
mat PAS Pusat, Ustazah Sal-
biah Abdul Wahab berkata, 
siasatan menyeluruh perlu 
diadakan supaya tiada pem-
baziran duit rakyat dalam 
aktiviti dan penyelenggaraan 
divisyen ini. 

Katanya, jika Perdana 
Menteri terns membiarkan 
Rosmah berbelanja boros, ti-
dak mustahil divisyen FLOM 
ini akan dijadikan landasan 
untuk beliau mempergu-
nakan wang rakyat sesuka 

hatinya pada masa depan. 
Beliau juga turut mem-

persoalkan "keistimewaan" 
Rosmah yang sewenang-
wenagnya menggunakan 
kemudahan kerajaan beri-
kutan lawatannya ke luar 
negara baru-baru ini. 

"Rosmah bukan ekseku-
tif, hanya isteri PM. Kenapa 

kos menangggung perbelan-
jaannya begitu besar sekali? 
Dia guna duit rakyat, bukan 
duit peribadi," soalnya lagi. 

Ustazah Salbiah berkata, 
masih ramai lagi menteri 
yang layak untuk membawa 
misi negara ke Oman, Dubai 
dan Bangladesh tetapi ke-
napa Rosmah pula yang me-

mainkan peranan itu? 
Beliau yakin, tertubuh-

nya divisyen FLOM ini akibat 
tiada kawalan dari Najib 
sendiri, sehingga menjadikan 
Rosmah hilang rasa malu 
dan pertimbangan terhadap 
Yang di-Pertuan Agong dan 
barisan Kabinet Kerajaan 
Malaysia seluruhnya. 


